
(जिसका उत्तर 01 दिसम्बर, 2015/10 अग्रहायण, 1937 (शक) को दिया जाना है)

पशुपालन क्षेत्र के ऋणों के लिए उच्चतर ब्याज दर
236.
श्री नरेन्द्र बुढानियाः
क्या वित्त मंत्री यह बताने की कृपा करेंगे किः
(क)
क्या सरकार द्वारा पशुपालन क्षेत्र की आवश्यकताओं को पूरा करने हेतु दिए जा रहे बैंक ऋणों पर ब्याज की दर अन्य ऋणों की तुलना में ज्यादा है; यदि हां, तो तत्संबंधी ब्यौरा क्या है; और
(ख)
क्या सरकार पशुपालन क्षेत्र को उचित दर पर ऋण प्रदान करने के लिए ब्याज दर के मानकीकरण पर विचार कर रही है; और यदि हां, तो तत्संबंधी ब्यौरा क्या है?

उत्तर

वित्त मंत्रालय में राज्‍य मंत्री (श्री जयंत सिन्हा)
(क) और (ख): भारतीय रिजर्व बैंक (आरबीआई) ने ऋणों तथा अग्रिमों के संबंध में ब्याज दरों को अविनियमित कर दिया है। ऋणों तथा अग्रिमों के संबंध में बैंक अपने वास्तविक उधार दरों का निर्धारण आधार दर के संदर्भ में करते हैं। तथापि, किसानों को उचित दर पर कृषि ऋण की उपलब्धता सुनिश्चित करने के लिए सरकार 3 लाख रुपए तक के अल्पावधि फसल ऋण 7% प्रतिवर्ष ब्याज दर पर उपलब्ध कराती है तथा त्वरित भुगतान के मामले में, यह ब्याज दर कम होकर 4% हो जाती है। चूंकि यह ब्याज सहायता केवल अल्पावधि फसल ऋणों के लिए उपलब्ध है, अतः पशुपालन संबंधी ऋणों के लिए यह उपलब्ध नहीं है।
*****
